
Meting­
ar hægstu 
raðfesting

Embætisfólk í Tinganesi vilja dylja 
um mansmorð øll fakta um samráð­
ingarnar millum fullveldislands­
stýrið hjá Høgna Hoydal og Anfinni 
Kallsberg og donsku stjórnina. 

Hóast fleiri fjølmiðlafólk hava 
biðið um innlit, so er svarið eitt 
tvørt nei, tí samráðingarnar eru 
ikki endaðar. 

Ja, soleiðis svaraðu embætisfólk­
ini eisini, tá Kaj Leo Holm Johanne­
sen ráddi fyri borgum í Tinganesi. 
Tá vóru fullveldissamráðingarnar 
framvegis ikki endaðar, og tí fingu 
fjølmiðlarnir ikki innlit.

Tað er ein umsitingarlig avgerð 
at geva fjølmiðlum innlit. Ikki ein 
politisk avgerð, so tað hevur sjálv­

andi ikki verið løgmaður, sum hev­
ur noktað fjølmiðlunum innlit. Tí 
tað hevur hann ikki rætt til, tíbetur.

Í næstu viku kemur út bók, sum 
Sjúrður Skaale hevur skrivað um 
fullveldissamráðingarnar.

Neyvan hevur hann fingið innlit 
heldur – men tað er ikki neyðugt, tí 
sum embætismaður – ella rættari 
sum spinndoktari hjá Høgna Hoy­
dal – fylgdi hann samráðingunum 
á fyrstu parkett, og hann man hava 
skrivað nógv av skjølunum, sum al­
menningurin ikki fær innlit í.

Fyri fjølmiðlarnar var hetta ein 
serlig tíð. Beiskleikin og bondsk­
leikin var øðiligur – ákoyringarnar 
vóru harðar frá politikarum móti 

fjølmiðlum. Politikarar luskaðu 
handan leiktjøldini fyri at finna 
journalistar, sum vóru í teirra parti 
fyri at planta søgur – og summir 
politikarar himpraðust ikki við 
beinleiðis at lúgva upp á fjølmiðlar 
fyri bjarga sær úr politiskari knípu.

Á Sosialinum upplivdu vit hetta 
serliga hart 20. november í ár 2000, 
tá ein forsíða á Sosialinum førdi 
til samgongukreppu – sum hevði 
ført til samgonguslit. Men eitt 
tíðindaskriv úr telefaxinum hjá 
Høgna Hoydal, undirskrivað av 
Tórbjørn Jacobsen, til allar fjøl­
miðlar, turkaði alt upp á Sosialin, 
og tað sissaði Anfinn Kallsberg. Og 
tá sjónvarpið tveir dagar seinni av­

dúkaði, at telefaxið var kolasvørt 
lygn, var løgmaður longu kølnaður.

Bókin hjá Sjúrði Skaale er uttan 
iva rættiliga kontroversiell og fer 

vónandi at avdúka viðurskifti, sum 
fjølmiðlar hava leitað eftir.

Nógvar hendingar vóru ringar 
at skilja. Sum eygleiðari hevði tú 
varhugan av, at politikararnir ofta 
fóru út um mark og brúktu skitin 
triks.

Um hendan bókin sakliga og er­
liga kann greiða frá tí, sum fór fram 
handan politisku leiktjøldini undir 
fullveldislandsstýrinum, so er hon 
eitt gott ískoyti til nýggjaru søgu 
okkara.

fullveldis-fakta á borðið

Í døgunum 20.-23. september 
fer árliga bókamessan í Gøte­
borg av bakkastokki, og aftur 
í ár eru føroyskar bókmentir 
væl umboðaðar.

Tað eru umboð frá FarLit 
og Bókadeild Føroya Lær­
arafelag, sum eru til staðar 
á føroyska básinum og hava 
fundir við útlendsk forløg, 
agentar, týðarar og onnur, 
ið hava áhuga í føroyskum 
bókmentum. Bókamessan í 
Gøteborg er eisini opin fyri 
almenninginum og tí koma 
eisini nógvir sviðar framvið 
at forvitnast um, hvat Føroy­
ar hava at bjóða innan bók­
mentir, mál og mentan sum 
heild, og fleiri hava eisini 

áhuga í at hoyra um Føroyar 
sum ferðamál.

Tað er vorðið ein siðvenja 
at hava eina móttøku á før­
oyska básinum fyrsta dagin, 
messan letur upp. Móttøkan 
er sera væl vitjað og fólk hava 
veruliga glett seg at smakka 
tað besta, Føroyar eiga av 
royktum laksi, brotabreyði, 
øli, snapsi og vatni. Í ár er 
tað eisini heppnast at fáa 
tvey seminar við á ta annars 
rúgvismiklu seminarskránna, 
har rithøvundar úr øllum 
heiminum hava samrøður, 
orðaskiftir og framløgur. 

Hósdagin 22. september 
luttekur Carl Jóhan Jen­
sen og fer at skifta orð við 

svenska týðaran og rithøv­
undan Annu Mattsson um 
bókina »Eg síggi teg betur í 
myrkri«, sum er føroyska til­
nevningin til Norðurlendsku 
Bókmentavirðislønina í ár. 
Leygardagin 24. september 
verður Marjun Syderbø Kjel­
næs á skránni og fer somu­
leiðis at skifta orð við Annu 
Mattsson um yrkingasavnið 
»Opna«, sum kom út fyrr í ár. 

Bókamessan í Gøteborg er 
tann størsta av sínum slag í 
norðurlondum og áherslan á 
norðurlendska samstarvið er 
tí stórt. Í fjør vóru beint undir 
100.000 vitjandi, 800 framsýn­
arar, 23 lond og knappir 1200 
fjølmiðlar á messuni.

Á bókamessu í Gøteborg

Politikarar fóru um mark 
fyri at vinna ljóð fyri sínum

Tað er so sera gott, at fólk 
vilja hjálpa Reyða Krossi at 
hjálpa. Serliga tá tað verð­
ur gjørt fyri at hjálpa Reyða 
Krossi at hjálpa neyðstødd­
um.

Men so var ikki leygardag­
in. Í øllum førum ikki bara.

Jóannes Eidesgaard, for­
maður í Reyða Krossi, hevði 
beinleiðis áheitan í útvarp­
inum um, at valevni møttu 
upp at savna penging.

Og fleiri gjørdu so. Ikki 
bara eftir áheitanini, tí 
fleiri boðaðu frá á Facebook 
frammanundan, at tey fóru 

at savna pening inn har og 
har. Síðani løgdu tey myndir 
á facebook, meðan tey savn­
aðu – og tá tey vóru liðug, 
fóru tey aftur á Facebook 
at takka fyri, at fólk góvu 
teimum pengar.

Men halló altso. Er einki 
mark fyri sjálvsøkni? Eingin 
letur pening, tí at hesin ella 
hasin savnar inn. Fólk lata 
pening til Reyða Kross, tí 
tey vilja hjálpa teimum, sum 
Reyði Krossu hjálpir. 

Ikki fyri at hjálpa valevn­
um at fáa atkvøður til komm­
unuvalið komandi.

Fleiri valevni 
gjørdu sær dælt

Bókamessan í Gøteborg er tann størsta av sínum slag í Norðurlondum


